
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Veriu.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën Vlora Krasniqi 

kundër Veriu.info lidhur me publikimin e artikullit me 

titull:  “Tronditet Turqia: Një person vret 27- vjeçaren, i 

djeg trupin dhe e fut në fuçi me beton”, dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 



 

 

A R S Y E T I M I 

 

 

Ankesa ka të bëjë me shkrimin e publikuar në median Veriu.info 

me titull “Tronditet Turqia: Një person vret 27- vjeçaren, i 

djeg trupin dhe e fut në fuçi me beton”, dhe pretendimin se 

shkrimi bënë shkelje të Kreut XI (Të drejtat e autorit) e 

Kodit të Mediave të Shkruara. 

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një shkrim i cili më pas është ripublikuar 

edhe nga shumë media të tjera, por që në shkrim media nuk ka 

vendosur burimin e informacionit.  

 

Kjo është në kundërshtim me Kodin e mediave, pasi që mediat 

kanë të drejtë të marrin nga një media tjetër shkrime, mirëpo 

duhet të bëhen sipas përshkrimit dhe rregullimit që është i 

paraparë në Kodin e Mediave. 

 

Andaj KMShK konsideron se ankesa është e bazuar. 

 

KMShK vendosi si në dispozitivin e këtij vendimi. 

 

 

Këshilli i Mediave të Shkruara të Kosovës 


